
Монгол Улсын Их Хурлын 2014 оны намрын ээлжит чуулганы Төсвийн байнгын хорооны 2015 оны 02 дугаар сарын 17-ны өдөр /Мягмар гараг/-ийн хуралдааны гар тэмдэглэл

Төсвийн байнгын хорооны дарга, Улсын Их Хурлын гишүүн Б.Болор ирц, хэлэлцэх асуудлын дарааллыг танилцуулж, хуралдааныг даргалав.
 
Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 10 цаг 00 минутад Төрийн ордны “А” танхимд эхлэв. 

Өвчтэй: М.Зоригт.

Чөлөөтэй: Ц.Даваасүрэн, С.Ганбаатар, Б.Наранхүү, Я.Санжмятав, М.Сономпил.
 
Тасалсан: Н.Батбаяр, Ч.Хүрэлбаатар.

Нэг. “Засгийн газарт чиглэл өгөх тухай” Улсын Их Хурлын тогтоолын төсөл /Байнгын хороо санаачилсан, эцсийн хэлэлцүүлэг/ 

Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам, Ё.Энхсайхан нар байлцав.


Улсын Их Хурлын гишүүдээс асуулт гараагүй болно.


Болор: -“Засгийн газарт чиглэл өгөх тухай” Улсын Их Хурлын тогтоолын төслийн эцсийн  хэлэлцүүлгийг батлуулах зүйтэй гэсэн саналыг дэмжье.

Зөвшөөрсөн:                8
 
Татгалзсан:                  3


Бүгд:                            11


72.7 хувийн саналаар дэмжигдлээ.

Байнгын хорооноос гарах танилцуулгыг чуулганы нэгдсэн хуралдаанд Улсын Их Хурлын гишүүн Д.Ганхуяг танилцуулахаар тогтов.


Уг асуудлыг 10 цаг 02 минутад хэлэлцэж дуусав.

Өрийн удирдлагын тухай болон холбогдох бусад хуулийн төслийн анхны хэлэлцүүлгийг Улсын Их Хурлын гишүүн, ажлын хэсгийн ахлагч Л.Эрдэнэчимэгийн гаргасан саналаар хойшлуулахаар болов.

Хуралдаан 10 цаг 05 минутад өндөрлөв.

Тэмдэглэлтэй танилцсан:

ТӨСВИЙН БАЙНГЫН


ХОРООНЫ ДАРГА                                                Б.БОЛОР

Тэмдэглэл хөтөлсөн:

ПРОТОКОЛЫН АЛБАНЫ
 
ШИНЖЭЭЧ

                                                М.НОМИНДУЛАМ

МОНГОЛ УЛСЫН ИХ ХУРЛЫН 2014 ОНЫ НАМРЫН ЭЭЛЖИТ ЧУУЛГАНЫ
ТӨСВИЙН БАЙНГЫН ХОРООНЫ 2015 ОНЫ 02 ДУГААР САРЫН 17-НЫ
ӨДӨР /МЯГМАР ГАРАГ/-ИЙН ХУРАЛДААНЫ

Б.Болор: -Эрхэм гишүүдэд энэ өдрийн мэнд хүргэе. Төсвийн байнгын хорооны 2015 оны 02 дугаар сарын 17-ний өдрийн хуралдаан эхэлж байна. Байнгын хорооны ирц 19-өөс 10, ирсэн гишүүд Амаржаргал, Оюунхорол, Чойжилсүрэн, Эрдэнэчимэг, Болор, Сумъяабазар, Эрдэнэбат, Ганхуяг, Улаан, Эрдэнэбат, 52.6 хувийн ирцтэйгээр Байнгын хорооны хурал нээснийг мэдэгдье. Байнгын хорооны хуралдаанаар хэлэлцэх асуудлыг танилцуулъя. “Засгийн газарт чиглэл өгөх тухай” Монгол Улсын Их Хурлын тогтоолын төсөл эцсийн хэлэлцүүлэг, Өрийн удирдлагын тухай болон холбогдох бусад хуулийн төсөл анхны хэлэлцүүлэг. Хэлэлцэх асуудлаар саналтай гишүүд байна уу? Алга байна. Хэлэлцэх асуудалдаа оръё. 

Нэг. “Засгийн газарт чиглэл өгөх тухай” Улсын Их Хурлын тогтоолын төсөл /Байнгын хороо санаачилсан, эцсийн хэлэлцүүлэг/ 

Нэгдсэн хуралдаанаар анхны  хэлэлцүүлгийн үед олонхын дэмжлэг авсан саналуудыг нэмж тусгаад эцсийн хувилбарыг та бүхэнд тараасан байгаа. Шууд санал хураалт явах юм уу тийм ээ? “Засгийн газарт чиглэл өгөх тухай”  Улсын Их Хурлын тогтоолын төслийг батлуулах нь зүйтэй гэсэн саналаар санал хураалт явуулъя. 

Санал хураалт явж байна гишүүд ээ, 

Санал хураалтад 11 гишүүн оролцож, 8 гишүүн дэмжиж, 72.7 хувийн саналаар санал дэмжигдлээ. 

 “Засгийн газарт чиглэл өгөх тухай” Улсын Их Хурлын тогтоолын төслийн эцсийн хэлэлцүүлгийг явуулсан талаар Төсвийн байнгын хорооноос танилцуулга гарна. Танилцуулгыг Улсын Их Хурлын гишүүн Ганхуяг танилцуулна.  “Засгийн газарт чиглэл өгөх тухай” Улсын Их Хурлын тогтоолын төслийн эцсийн хэлэлцүүлгийг хэлэлцэж дууслаа.

Дараагийн асуудалд оръё. 

Хоёр. Өрийн удирдлагын тухай болон холбогдох бусад хуулийн төсөл /Засгийн газар, 2015.02.06-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан асуулт асуух гишүүд байна уу? Хойшлуулах юм уу? Та санал гаргаад хойшлуулчих. Эрдэнэчимэг гишүүнд микрофон өгье.

Л.Эрдэнэчимэг: -Өрийн удирдлагын тухай хуулийн ажлын хэсэг байгуулагдаад би ажлын хэсгийн даргаар ажиллаж байгаа. Намын бүлгүүдээс хэлэлцэх нь зүйтэй гэсэн саналыг Ардчилсан нам болон Шударга ёс эвслийн бүлгээс дэмжсэн. Монгол ардын намын бүлэг одоогоор хариугаа өгөөгүй байна. Хэрвээ өнөөдөр хэлэлцэх нь зүйтэй гээд хариугаа өгөх юм бол үдээс хойш ажлын хэсэг хуралдаад дахиж Төсвийн байнгын хороогоор орох боломжтой болно. Тийм учраас энэ удаагийн Байнгын хороон дээр хойшлуулах саналтай байна. 

Б.Болор: -Хойшлууллаа. Өнөөдрийн Байнгын хорооны хурал дууслаа. 

Дууны бичлэгээс буулгасан:

ПРОТОКОЛЫН АЛБАНЫ


ШИНЖЭЭЧ 






М.НОМИНДУЛАМ
4

